ᑐᒃᓯᕋᐅᑕᐅᔪᑦ

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ

ᐆᒧᖓ

ᑐᓴᕈᑎᓕᐊᖑᔪᖅ:
X




  ᐋᖅᑮᒍᑕᐅᔪᖅ:


ᐱᔾᔪᑖ:
ᐊᕐᕙᑦᑕᐅᔪᓐᓇᖅᑎᑕᐅᔪᑦ ᐋᖅᑭᒋᐊᖅᑕᐅᔭᕆᐊᖃᖅᑲᑦ ᐅᕝᕙᓘᓐᓃᑦ ᐲᖅᑕᐅᔭᕆᐊᖃᖅᑲᑦ ᓄᓇᕗᒻᒥ ᐊᖏᕈᑕᐅᓯᒪᔪᒥᒃ ᐃᓄᐃᑦ ᓄᓇᖁᑎᖏᓐᓂᒃ?

ᐱᓕᕆᐊᖑᓯᒪᓂᖓ:
2005-ᒥ, ᑲᑎᒪᔨᕋᓛᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᓄᑦ ᓂᕐᔪᑎᓄᑦ ᑲᓇᑕᒥ (COSEWIC) ᐅᖃᐅᓯᖃᓚᐅᕐᒪᑕ ᐊᕐᕕᖏᓐᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ ᑲᓇᓐᓈᑕ ᐃᒪᖏᓐᓂ ᐅᓗᕆᐊᓇᖅᑐᒦᓐᓂᕋᖅᑕᐅᓕᕐᓂᖏᓐᓄᑦ. 2007-ᒥ, ᐃᒪᕐᒥᐅᑕᓕᕆᔨᒃᑯᑦ (DFO) ᐃᓱᓕᒍᑎᖃᓕᓚᐅᖅᑐᑦ ᐅᑭᐅᖅᑕᖅᑑᑉ ᑲᓇᓐᓈᓂ ᐊᕐᕖᑦ ᑕᕝᕙᖓᑦᓴᐃᓐᓇᖅ ᐊᑕᐅᓯᕐᒦᖔᖅᓯᒪᔪᓃᓐᖔᖅᓯᒪᒐᔪᓐᓂᕋᖅᑕᐅᓪᓗᑎᒃ, ᖃᐅᔨᒪᔭᐅᔾᔪᑎᖃᖅᑐᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ-ᐊᑯᑭᑦᑐᑦ ᐱᖓᓐᓈᑕ (EC-WG) ᐊᕐᕕᖏᓐᓂᒃ. ᓴᖅᑭᖅᑕᐅᓚᐅᖅᑐᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᓂᕕᖓᑖᓕᖅᓱᖅᑕᐅᓂᖏᑦ ᐊᒻᒪᓗ ᓇᑭᓐᖔᖅᓯᒪᓂᖏᓐᓂᒃ ᖃᐅᔨᓴᕐᓂᐅᔪᓂᒃ ᖃᐅᔨᔾᔪᑕᐅᓯᒪᕗᑦ ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᖓᑕ-ᐊᑯᑭᑦᑐᑦ ᐱᖓᓐᓈᑕ (EC-WG) ᐊᕐᕕᖏᑦ ᐱᔭᐅᖃᑦᑕᕐᓂᖏᓐᓂᒃ ᑖᒃᑯᓄᖓ ᓄᓇᕗᑦ, ᓄᓇᕕᒃ ᐊᒻᒪᓗ ᐊᑯᑭᑦᑐᐃᑦ ᐱᖓᓐᓈᓂᒃ.
2007-ᒥ, ᓯᓚᕐᔪᐊᓕᒫᒥ ᓴᖅᐱᓕᓕᕆᔩᑦ ᑲᒥᓴᖏᑦ (IWC) ᑐᓂᓯᓚᐅᖅᑐᑦ ᐊᑯᑭᑦᑐᒥᐅᓂᒃ ᒪᕐᕉᓐᓂᒃ ᐊᕐᕙᑦᑕᐅᔪᓐᓇᑎᑦᓯᒍᑏᓐᓂᒃ/ᐊᕐᕌᒍᒥ ᐊᑐᓂᑦ ᐊᕐᕌᒍᖏᓐᓄᑦ 2008-2012 ᐊᕐᕌᒍᑕᒫᖅ ᕿᒥᕐᕈᓇᑦᑕᐅᖃᑦᑕᓂᐊᖅᑎᓪᓗᒋᑦ. 2007-ᖑᑎᓪᓗᒍᑦᑕᐅᖅ, ᓄᓇᕗᑦ ᑐᓐᖓᕕᒃ ᑎᒥᖓᑕ (ᑐᓐᖓᕕᒃ) ᐆᒪᔪᓕᕆᔨᒃᑯᖏᑕ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖏᑦ ᑲᔪᓯᑎᑦᓯᓚᐅᖅᑐᑦ ᐊᑐᓕᖁᔨᔾᔪᑎᓕᐊᖑᔪᒥᒃ ᓇᓗᓇᐱᖅᓯᓯᒪᔪᒥᒃ ᑖᒃᑯᐊ “ᐱᔭᕆᐊᖃᒻᒪᕆᓐᖏᓂᖏᓐᓂᒃ” ᐃᓄᖕᓄᑦ ᐅᖓᑖᓃᖃᑦᑕᓂᐊᓐᖏᓐᓂᖏᓐᓂᒃ ᐱᖓᓱᑦ ᐊᕐᕖᑦ ᐊᕐᕌᒍᒥ ᑕᓪᓕᒪᐅᓂᐊᖅᑐᓂ ᐊᕐᕌᒍᓂ (ᐱᖁᔨᕗᖔᕈᑎᐅᑉ ᓈᓴᐅᑖ WPAC 07-NOV-002).
ᒫᑦᓯ 2008-ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᑐᓴᕋᓱᐊᕐᓂᖃᖃᑦᑕᓚᐅᖅᑐᑦ ᐃᓄᖕᓂᒃ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᐊᖑᔭᐅᔪᓐᓇᖅᑐᑦ (TAH) ᐊᕐᕖᑦ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ (NSA). ᑲᑎᒪᓂᐅᔪᒥ ᑕᐃᑲᓂ, ᐃᒪᕐᒥᐅᑕᓕᕆᔨᒃᑯᑦ ᓴᖅᑭᑎᑦᓯᓚᐅᖅᑐᑦ ᐊᑕᖐᓯᒪᔪᒥᒃ ᐋᖅᑭᒋᐊᖅᑕᐅᓯᒪᓪᓗᑎᒃ ᑕᒻᒪᖅᓯᒪᓂᖏᑦ ᐃᓚᐃᓐᓇᖓᓄᑦ ᐅᓄᖅᑎᒋᓂᖏᓐᓂᒃ ᐊᕐᕕᖃᕐᓂᐅᒧᑦ ᒥᑦᓴᐅᓴᒍᑕᐅᓯᒪᔪᑦ 14,400 (95% CI 4811-43105) ᐊᕐᕕᖃᕆᐊᒃᓴᖓᓂᒃ. ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᐊᕐᕕᖃᕐᓂᖓ ᓱᖅᑯᐃᖅᑕᐅᑦᓯᐊᖏᓐᓂᓕᒫᖓᓂ ᐱᑕᖃᒻᒪᕆᓐᓂᖓᓂ ᒥᑦᓴᐅᓴᒍᑕᐅᔪᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖃᕐᓂᐅᔪᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᓯᒪᐃᓐᓇᕆᐊᖃᖅᐳᑦ ᒫᓐᓇᐃᓇᕐᒧᑦ-ᐃᓕᖓᔪᒥᒃ ᐊᖑᔭᐅᔪᓐᓇᖅᑐᓂᒃ (ᐊᕐᕌᒍᒧᑦ ᒪᕐᕉᓄᓪᓘᓐᓃᑦ).

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᖏᕈᑎᖃᓚᐅᖅᑐᑦ ᐃᒪᕐᒥᑕᐅᓕᕆᔨᒃᑯᑦ ᐊᑐᓕᖁᔨᔾᔪᑎᓕᐊᖓᓂᒃ ᐊᒻᒪᓗ ᐅᓄᖅᓯᔭᐅᒋᐊᖅᑐᓂ ᐊᕐᕙᑦᑕᐅᔪᓐᓇᖅᑐᑦ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ ᐊᑕᐅᓯᕐᒥᒃ ᒪᕐᕉᓐᓄᑦ ᐊᕐᕕᒍᓐᓇᖅᓯᑎᑕᐅᓪᓗᑎᒃ, 2008-ᒥ ᐊᖑᓇᓱᓐᓇᐅᓃᓐᓇᖓᓂ.
ᑏᓰᒻᕙ 2008-ᒥ, ᑐᓐᖓᕕᒃᑯᑦ ᑐᒃᓯᕋᐅᑎᓕᐅᓕᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᐲᖅᑕᐅᖁᓪᓗᒍ ᐊᕐᕙᑦᑕᐅᔪᓐᓇᖅᑎᑕᐅᔪᑦ ᑕᒫᓂ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ.

ᒫᓐᓇ ᖃᓄᐃᓕᖓᓂᕆᓕᖅᑕᖓ:
ᓱᓕ ᒫᓐᓇᒧᑦ ᐋᔩᕋᕈᑕᐅᖏᓐᓇᖅᑐᖅ ᑕᒪᒃᑮᓐᓄᑦ ᑲᓇᑕᓕᒫᒥ ᐊᒻᒪᓗ ᓯᓚᕐᔪᐊᓕᒫᒥ ᓈᖕᒪᓯᐊᖅᑐᒥᒃ ᖃᐅᔨᓴᕈᑕᐅᔪᓐᓇᕋᔭᖅᑐᒥᒃ ᐋᖅᑭᒍᑎᒃᓴᐅᓇᔭᖅᑐᒥᒃ ᒥᑦᓴᐅᓴᒍᑎᒃᓴᒥᒃ ᐱᑕᖃᒻᒪᕆᓕᕐᓂᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖏᓐᓂᒃ. ᑖᒃᑯᐊ ᐋᔩᕋᕈᑕᐅᔪᑦ ᓴᖅᑭᕈᑕᐅᓯᒪᕗᑦ ᑎᑭᐅᑎᓯᒪᓂᖏᓐᓂᒃ ᐱᑕᖃᒻᒪᕆᓐᓂᖓᓄᑦ ᒥᑦᓴᐅᓴᒍᑕᐅᔪᒥᒃ ᐅᑭᐅᓂ ᐊᒥᓲᓗᐊᓐᖏᑦᑐᓂ ᖄᖏᖅᑐᓂ. ᐃᒪᕐᒥᐅᑕᓕᕆᔨᒃᑯᑦ ᒫᓐᓇᒫᖑᓂᖅᐹᖑᔪᖅ ᐱᑕᖃᒻᒪᕆᓐᓂᖓᓄᑦ ᒥᑦᓴᐅᓴᒍᑎᒋᓚᐅᖅᑕᖏᑦ 14,400 (95 % CI 4,811 – 43,105), ᓴᖅᑭᖅᑕᐅᓚᐳᖅᑐᑦ ᒫᑦᓯ 2008-ᒥ ᑐᓴᕋᓱᐊᕐᓂᐅᓚᐅᖅᑐᒥ ᐃᓄᖕᓂᒃ.
ᑲᑎᒪᔨᕋᓛᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᓄᑦ ᓂᕐᔪᑎᓄᑦ ᑲᓇᑕᒥ (COSEWIC) ᐸᕐᓇᐅᑎᓕᐅᖅᓯᒪᕗᑦ ᖃᐅᔨᓴᒃᑲᓐᓂᕈᑎᒃᓴᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖏᓐᓂᒃ ᐄᑉᕈ 2009-ᒥ, ᑭᓯᐊᓂᓕ ᓴᖅᑭᓂᐊᖅᑐᖅ ᑕᕝᕙᓐᖓᑦ ᖃᐅᔨᓴᒃᑲᓐᓂᕈᑕᐅᔪᒥᒃ ᖃᐅᔨᔭᐅᔾᔮᖏᑦᑐᑦ ᐊᐅᒡᒍᓯᕈᓚᐅᓐᖏᓐᓂᖓᓂ. ᑕᐃᓐᓇ ᑎᑭᓐᓇᓱᐊᕐᓂᖓᓂ, ᐊᕐᕕᖃᕐᓂᐅᔪᖅ ᐃᓱᒪᒋᔭᐅᓯᒪᐃᓐᓇᓂᐊᖅᑐᖅ ᐅᓗᕆᐊᓇᖅᑐᒦᓕᕐᓂᖏᓐᓂᒃ.

ᐅᑎᖅᐸᓪᓕᐊᑎᑦᓯᓇᓱᐊᕐᓂᕐᒧᑦ ᐸᕐᓇᐅᑎᑕᖃᕆᐊᓕᒃ ᐆᒪᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᓗᕆᐊᓇᖅᑐᒦᓕᖅᑐᓄᑦ. ᑖᒃᑯᓄᖓ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖏᓐᓄᑦ, ᐅᑎᖅᐸᓪᓕᐊᑎᑦᓯᓇᓱᐊᕈᑕᐅᓯᒪᔪᑦ ᑖᒃᑯᓇᓐᖔᖅᓯᒪᔪᑦ ᑕᒪᒃᑮᓐᓂᒃ ᒫᓐᓇᕐᓂᓴᓂᒃ ᐊᒻᒪᓗ ᐅᐊᑦᑎᐊᕈᕐᓂᓴᓂᒃ (ᓲᕐᓗ, ᐊᕐᕙᓂᐊᖅᑏᑦ ᓯᕗᓂᐊᓂ ᑮᓇᐅᔭᓕᐅᕈᑎᖃᕋᓱᐊᖃᑦᑕᓚᐅᖅᑐᑦ) ᐊᕐᕕᖃᕐᓂᖓᓂᒃ. ᖁᑦᓯᑐᒻᒪᕆᐅᑎᓪᓗᒍ ᓱᖅᑯᐃᒪᔭᐅᓪᓚᑦᑖᖏᓐᓂᖓ ᑕᒪᒃᑮᓐᓄᑦ ᒥᑦᓴᐅᓴᒍᑕᐅᓯᒪᔫᓐᓄᑦ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᐆᒪᔪᓂᒃ ᖃᐅᔨᓴᕐᓂᐅᒍᒪᔪᖅ ᐲᖅᑕᐅᓯᐊᒻᒪᕆᖁᔭᐅᓪᓗᓂ (PBR) 18-ᓂᒃ ᐊᕐᕕᓐᓂᒃ ᑕᕝᕙᓐᖔᖅᓯᒪᔪᓂᒃ ᐊᕐᕕᖃᕐᓂᖓᓂᒃ (ᑕᑯᒋᐊᕐᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᕐᔪᐊᑦ ᐅᓂᒃᑳᓕᐊᒥᓂᖏᑦ 2007/054. ᐆᒪᔪᓂᒃ ᖃᐅᔨᓴᕐᓂᐅᒍᒪᔪᖅ ᐲᖅᑕᐅᓯᐊᒻᒪᕆᖁᔭᐅᓪᓗᓂ (PBR) ᐅᓄᕐᓂᖅᐹᖑᔪᓐᓇᖅᑐᓂᒃ ᐊᕐᕕᓐᓂᒃ ᐱᖅᓯᔪᓐᓇᕐᓂᖅ ᑕᒪᐃᓐᓄᑦ ᐃᓄᓕᒫᖏᓐᓄᑦ ᑐᖁᑕᐅᖃᑦᑕᖅᑐᓂᒃ (ᓲᕐᓗ, ᐊᖑᓇᓱᓐᓂᒃᑯᑦ, ᓄᓗᐊᓄᑦ ᓂᒐᕕᖃᑦᑕᖅᑐᑦ, ᐅᒥᐊᕐᔪᐊᓄᑦ ᐊᐳᖅᑕᐅᖃᑦᑕᖅᑐᑦ) ᐊᒻᒪᓗ ᓇᓗᓇᐃᖅᓯᒪᑦᓯᐊᕈᑎᒋᒃᑲᓂᕐᓗᒋᑦ ᐅᑎᖅᐸᓪᓕᐊᑎᑕᐅᓇᓱᐊᕐᓂᖏᑦ ᐅᓄᕐᓂᖏᑦ.
ᐊᕐᕙᓂᐊᕐᓂᖅ ᑕᒫᓐᖓᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖏᓐᓂᒃ ᐅᓄᖅᓯᕙᓪᓕᖅᓯᒪᕗᑦ ᐅᑭᐅᖑᖃᑦᑕᖅᓯᒪᔪᓂ ᒫᓐᓇᒫᖑᓂᖅᓴᖅ. 1996-ᒥᒃ 2005-ᒧᑦ, ᓄᓇᕗᒻᒥ ᐃᓄᖏᑦ ᐊᕐᕙᓚᐅᖅᑐᑦ ᑕᓪᓕᒪᓂᒃ (ᐊᑕᐅᓯᕐᒥᒃ ᐊᕐᕙᖃᑦᑕᖅᑐᑎᒃ ᒪᕐᕈᑲᓵᓐᓂ ᐅᑭᐅᓐᓂ). 2008-ᒥ, ᒪᕐᕉᒃ ᐊᕐᕙᑦᑕᐅᓚᐅᖅᑑᒃ ᓄᓇᕗᒻᒥ, ᐊᒻᒪᓗ ᐊᑕᐅᓯᖅ ᓄᓇᕕᖕᒥ ᐃᓄᐃᑦ ᑕᕆᐅᖁᑎᖓᓂᒃ. ᐊᑯᑭᑦᑐᒥᐅᑦ ᐊᕐᕙᓚᐅᓐᖏᑦᑐᑦ 2008-ᒥ ᑭᓯᐊᓂᓕ ᑭᖑᓪᓕᒨᖅᑕᐅᓚᐅᖅᑐᖅ ᐊᕐᕌᒍᒧᑦ 2008-ᒥ ᓴᓂᕐᕙᖅᑕᐅᓯᒪᓚᐅᖅᑐᖅ ᐊᒻᒪᓗ ᐸᕐᓇᓯᒪᔪᑦ ᓯᑕᒪᓂᒃ ᐊᕐᕙᖕᓂᐊᕆᐊᒃᓴᖅ 2009-ᒥ. 2008-ᒥ ᐊᖑᓇᓱᐊᖅᑕᐅᓚᐅᖅᑐᑦ ᓈᓴᐅᑎᖏᑎᒍᑦ ᓄᓇᕗᒻᒥ ᐊᒻᒪᓗ ᓄᓇᕕᖕᒥ ᐃᓄᖏᓐᓄᑦ ᑭᓪᓕᓕᐊᖑᓯᒪᔪᑦ ᐃᓗᐊᓃᑦᑐᑦ ᓴᐳᔾᔭᐅᓯᒪᔭᐅᔾᔪᑎᖏᓐᓄᑦ ᓄᖑᐊᑎᑦᑎᑦᑕᐃᓕᓂᕐᒧᑦ ᐊᕐᕕᖏᓐᓄᑦ, ᐊᒻᒪᓗ ᒥᑦᓯᐊᓗᑦᑎᓃᑦᑐᑦ ᐊᑐᓕᖁᔨᔾᔪᑎᓕᐊᖑᓯᒪᔪᑦ ᐆᒪᔪᓂᒃ ᖃᐅᔨᓴᕐᓂᐅᒍᒪᔪᖅ ᐲᖅᑕᐅᓯᐊᒻᒪᕆᖁᔭᐅᔪᑦ (PBR) 18-ᓂᒃ ᐊᕐᕕᖕᓂᒃ ᐊᑯᑭᑦᑐᐃᑦ ᐊᕐᕙᒍᓐᓇᖁᓪᓗᒋᑦ ᐊᒻᒪᓗ ᐊᓯᖏᑦ ᑕᒪᐃᓐᓄᑦ ᐃᓄᓕᒫᖏᓐᓄᑦ ᑐᖁᑕᐅᖃᑦᑕᖅᑐᓂᒃ (ᓲᕐᓗ, ᓄᓗᐊᓄᑦ ᓂᒐᕕᖃᑦᑕᖅᑐᑦ, ᐅᒥᐊᕐᔪᐊᓄᑦ ᐊᐳᖅᑕᐅᖃᑦᑕᖅᑐᑦ).

ᐊᓯᔾᔨᖅᓯᒪᓕᕐᓂᖓᓄᑦ ᐅᑭᐅᖅᑕᖅᑑᑉ ᐊᕙᑖ (ᓲᕐᓗ, ᓴᖅᑭᖅᓯᒪᔪᖅ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ) ᓴᖅᑭᕈᑕᐅᓂᐊᓴᑐᐃᓐᓇᖅᑐᖅ ᐅᓄᕐᓂᖅᓴᒻᒪᕆᐅᔪᓂᒃ ᐅᒥᐊᕐᔪᐊᖃᖃᑦᑕᕐᓂᐊᓕᕐᓂᖓᓂᒃ ᐊᖏᔫᑎᓂᒃ ᐊᑐᖅᑕᐅᖃᑦᑕᖅᑐᓂᒃ ᐳᓚᕋᑎᓄᑦ ᐊᒻᒪᓗ ᑮᓇᐅᔭᓕᐅᕈᑕᐅᓇᓱᐊᖅᑐᓄᑦ ᓇᖕᒥᓂᖁᑎᒋᔭᐅᔪᓄᑦ (ᓲᕐᓗ, ᐃᖃᓗᒐᓱᖕᓂᕐᒧᑦ, ᐅᔭᕋᓐᓂᐊᓂᕐᒧᑦ ᐊᐅᓚᑕᐅᔪᑦ). ᐅᒥᐊᕐᔪᐊᑦ ᑐᓗᖅᓯᖃᑦᑕᑐᐃᓐᓇᕆᐊᖃᕐᓂᖏᑦ ᐱᕙᓪᓕᐊᑐᐃᓐᓇᕆᐊᖃᖅᐳᑦ ᐅᒥᐊᕐᔪᐊᑦ ᐃᖏᕐᕋᖃᑦᑕᓕᖅᐸᓪᓕᐊᓂᖏᓐᓄᑦ ᐊᑐᖅᑕᐅᓗᐊᓐᖑᐊᖃᑦᑕᖅᑐᓄᑦ ᐊᕐᕕᖕᓄᑦ (ᓲᕐᓗ, ᕿᑭᖅᑖᓘᑉ ᓄᓇᕕᐅᓪᓗ ᐃᑭᐊᓗᐊᓂ, ᑐᓄᓂᐅᑉ ᐃᒪᖓ, ᕿᑭᖅᑖᓗᑉ ᐊᑯᑭᑦᑐᓪᓗ ᐃᑭᕋᓴᖓ, ᓴᓐᓂᕈᑎᐅᑉ ᐃᒪᖓ) ᐱᕙᓪᓕᐊᑐᐃᓐᓇᓕᖅᐸᑦ.
ᖃᐅᔨᓴᖅᑕᐅᓂᖏᑦ:

ᓱᖅᑯᐃᖅᑕᐅᑦᓯᐊᖏᓐᓂᓕᒫᖓᓂ ᒫᓐᓇᐅᔪᖅ ᐊᒻᒪᓗ ᐅᐊᑦᑎᐊᕈ ᐅᓄᕐᓂᕆᔭᐅᖃᑦᑕᖅᓯᒪᔪᓂᒃ ᒥᑦᓴᐅᓴᒍᑕᐅᔪᓂᒃ, ᐃᒪᕐᒥᐅᑕᓕᕆᔨᒃᑯᑦ ᑕᑯᓐᓇᖅᑕᖓᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᒫᓐᓇᐃᓇᕐᒧᑦ-ᐃᓕᖓᔪᒥᒃ ᐊᕐᕙᑦᑕᐅᒍᓐᓇᖅᑐᓂᒃ ᐊᑐᐃᓐᓇᕆᐊᓖᑦ ᑕᒫᓂ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᕈᑎᖓᓂ.

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ ᑕᒪᒃᑮᓐᓂᒃ ᐊᑲᐅᔪᓂᒃ ᐊᑲᐅᓐᖏᑦᑐᓂᓪᓗ ᓇᓕᑐᐃᓐᓇᖏᓐᓄᑦ ᐅᓄᖅᓯᕙᓪᓕᖅᓯᒪᔫᐹᓘᒐᓗᐊᖅᐸᑕ, ᐅᕝᕙᓘᓐᓃᑦ ᐲᖅᑕᐅᓗᑎᒃ ᐊᖑᔭᐅᔪᓐᓇᖅᑎᑕᐅᔪᑦ ᐊᕐᕙᑦᑕᐅᔪᓐᓇᖅᑐᑦ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ.

ᐅᓪᓗᒥᒧᑦ, ᑲᓇᑕᐅᑉ ᓄᓇᖃᖅᑳᖅᓯᒪᔪᖁᑎᖏᑕ ᐊᖑᓇᓱᓐᓂᕆᖃᑦᑕᖅᑕᖓ ᐊᖏᔫᑎᓂᒃ ᓴᖅᐱᓕᓐᓂᒃ ᐊᑲᐅᓐᖏᓪᓕᐅᕈᑕᐅᖃᑦᑕᖅᓯᒪᓐᖏᓚᖅ ᓯᓚᕐᔪᐊᓕᒫᒥ ᐱᔾᔪᑎᒋᓪᓗᒍ ᐱᔭᐅᖃᑦᑕᖅᑐᑦ ᖃᑦᓰᓐᓇᐅᓂᕋᖅᑕᐅᓂᖏᓐᓄᑦ. ᕿᓚᒥᐊᓗᒃ ᐊᒻᒪᓗ ᑕᕝᕙᑦᓴᐅᑎᒋ ᐅᓄᖅᓯᑲᓪᓚᓐᓂᐊᓗᖏᑦ ᑲᓇᑕᒥᐅᑦ ᐊᕐᕕᒍᓐᓇᖅᑎᑕᐅᓂᖏᓐᓄᑦ ᑰᑕᐃᑦ, ᐅᓄᖅᓯᑲᓪᓚᓗᐊᕐᓂᖏᓐᓄᑦ ᐅᕝᕙᓘᓐᓃᑦ ᐲᖅᑕᐅᓂᖓᓂᒃ ᐊᖑᔭᐅᔪᓐᓇᖅᑐᑦ, ᖃᐅᔨᕐᕚᓪᓚᒍᑕᐅᓂᐅᓴᑐᐃᓐᓇᖅᑐᖅ ᓯᓚᕐᔪᐊᓕᒫᒥ ᐊᓪᓛᖅᑲᐃ ᓵᑦᓯᓯᒪᔾᔪᑕᐅᓕᕐᓗᓂ ᒥᐊᓕᒃᑲᒥᐅᓄᑦ ᐊᒻᒪᓗ ᐊᓯᖏᓐᓄᑦ ᓇᑭᑐᐃᓐᓈᖅᓯᒪᔪᓂᒃ ᑭᒡᓕᓕᐅᕆᖁᔭᐅᔾᔪᑎᓕᐅᖁᔭᐅᒍᑕᐅᓗᓂ ᑲᓇᑕᒧᑦ.
ᐋᖅᑭᑦᑕᐅᔪᖅ ᐃᓱᒪᓕᐅᕈᑕᐅᒋᐊᓕᒻᒧᑦ ᐲᖅᑕᐅᖁᔭᐅᓂᖏᑦ ᐊᕐᕙᑦᑕᐅᔪᓐᓇᖅᑎᑕᐅᔪᓄᑦ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ ᖃᐅᔨᕐᕚᓪᓚᒍᑕᐅᑐᐃᓐᓇᕆᐊᖃᕆᕗᖅ ᑲᓇᑕᓕᒫᒥ ᐊᒻᒪᓗ ᓯᓚᕐᔪᐊᓕᒫᒥ ᐊᖑᓇᓱᑦᑕᐅᖃᑦᑕᕐᓂᖏᓐᓄᑦ ᐱᔾᔪᑎᒋᓪᓗᒍ ᑲᓇᑕᐅᑉ ᐅᑭᐅᖅᑕᖅᑐᖓᓂ-ᐊᑯᑭᑦᑐᑦ ᐱᖓᓐᓈᓂ (EC-WG) ᐊᕐᕕᖏᓐᓂᒃ ᒫᓐᓇᐅᔪᖅ ᓇᓗᓇᐃᖅᑕᐅᓯᒪᔭᐅᕗᑦ ᑲᑎᒪᔨᕋᓛᓄᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᓄᑦ ᓂᕐᔪᑎᓄᑦ ᑲᓇᑕᒥ (COSEWIC) ᐅᓗᕆᐊᓇᖅᑐᒦᓐᓂᕋᖅᑕᐅᓯᒪᓪᓗᑎᒃ ᑲᓇᑕᐅᑉ ᐃᒪᖏᓐᓂ. ᐲᖅᑕᐅᓂᖓ ᐊᖑᔭᐅᔪᓐᓇᖅᑐᑦ ᑐᕋᐃᓐᓇᕐᕕᐅᒍᑕᐅᓗᓂ ᐅᔾᔨᕆᔭᐅᔾᔪᑕᐅᑐᐃᓐᓇᕆᐊᖃᖅᐳᖅ ᒫᓐᓇᐅᔪᖅ ᓯᕗᓂᒃᓴᑎᓐᓂᓗ ᐊᐅᓚᑦᓯᓂᕐᒧᑦ ᐊᑐᖅᑕᐅᔪᓂᒃ ᐊᕐᕕᖏᓐᓄᑦ ᑲᓇᑕᒥ. 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᕐᓂᖅᐸᑕ ᐊᖑᔭᐅᔪᓐᓇᖅᑐᓂᒃ ᐋᖅᑭᑦᓯᓂᕐᒥᒃ, ᑕᑯᓐᓇᖅᑕᐅᓕᕈᑕᐅᓂᐊᖅᑐᖅ ᑲᓇᑕ ᐅᓄᖅᓯᑎᑦᓯᒋᐊᕋᔭᕐᓂᖓᓂᒃ ᐊᕐᕙᑦᑕᐅᔪᓐᓇᖅᑐᓂᒃ. ᓯᓚᕐᔪᐊᓕᒫᒥ ᐊᖏᕈᑕᐅᓯᒪᔪᖅ ᐊᕐᕖᖃᕐᓂᐅᔪᑦ ᐊᕐᕕᖏᑦ ᐅᓄᖅᓯᓯᒪᓕᕐᓂᖏᓐᓂᒃ, ᑭᓯᐊᓂᓕ ᖃᓄᑎᒋ ᐅᓄᖅᓯᕙᓪᓕᖅᓯᒪᓂᖏᑦ ᓱᖅᑯᐃᒪᔭᐅᓐᖏᑦᑐᑦ. ᑲᓇᑕ ᓴᖅᑭᐅᒪᓂᖃᓕᕋᔭᖅᑐᖅ ᐋᖅᑮᒍᔾᔨᓂᕐᒥᒃ ᒪᓕᒐᒃᓴᐅᔪᓐᓇᕋᔭᖅᑐᒥᒃ ᓴᓂᕐᕙᐃᓯᒪᓂᕐᒧᑦ ᑖᒃᑯᓂᖓᑦᓴᐃᓐᓇᖅ ᐱᓇᓱᐊᕈᓐᓇᓂᕐᒧᑦ ᐋᖅᑮᓚᐅᖅᑎᓐᓇᒋᑦ ᐋᖅᑭᑦᓯᒪᒍᑕᐅᓂᐊᖅᑐᒥᒃ ᑖᒃᑯᓄᖓ ᑲᓇᑕᒥ (ᓄᓇᕗᑦ, ᓄᓇᕕᒃ) ᐊᒻᒪᓗ ᐊᑯᑭᑦᑐᓂ.
ᐃᓱᓕᒍᑎᒋᓗᒍ:

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᓯᒪᐃᓐᓇᕆᐊᖃᕐᓂᐊᖅᑐᑦ ᐊᕐᕙᑦᑕᐅᒍᓐᓇᖅᑎᑕᐅᔪᓂᒃ ᐊᑕᐅᓯᕐᒥᒃ- ᐅᕝᕙᓘᓐᓃᑦ ᒪᕐᕉᓐᓂᒃ ᐅᑭᐅᓐᓂᒃ, ᐊᒻᒪᓗ ᐅᑕᖅᑭᓗᑎᒃ ᑭᖑᓪᓕᐹᒥ ᐅᖃᐅᔾᔭᐅᔾᔪᑎᒃᓴᒥᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ ᐋᖅᑭᑦᓯᓚᐅᓐᖏᓐᓂᕐᒥᓂ ᐊᑯᓂᐅᔪᒧᑦ-ᐃᓕᖓᓂᐊᖅᑐᒥᒃ ᐊᕐᕌᒍᑕᒫᖅ ᐊᕐᕙᑦᑕᐅᔪᓐᓇᖅᑎᑕᐅᔪᓂᒃ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ. ᑕᒪᓐᓇ ᐊᑐᖅᑕᐅᑉᐸᑦ ᐱᕕᖃᕐᓂᖅᓴᐅᓇᔭᖅᐳᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᕕᒃᓴᖃᕐᓗᑎᒃ ᐊᓯᖏᓐᓂᒃ ᐃᓱᒫᓗᓐᓇᖅᑐᓂᒃ ᓲᕐᓗ ᖃᓄᖅ ᐊᕐᕙᓂᐊᕐᓂᖅ ᐋᖅᑭᑦᓯᒪᓂᖃᕋᔭᕐᒪᖔᖅ (ᓲᕐᓗ, ᐃᓐᓇᐃᑦ/ᐱᕈᕇᖅᓯᒪᓐᖏᑦᑐᑦ) ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ. ᑕᐃᒪᐃᓕᖓᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦᑕᐅᖅ ᖃᐅᔨᓴᕐᓂᖏᑦ ᑲᔪᓯᕙᓪᓕᐊᓂᐊᖅᐳᑦ ᐋᖅᑭᑦᓱᐃᑦᓯᐊᓂᕐᒥᒃ ᐊᔾᔨᒌᓐᖏᑦᑐᓂᒃ ᐋᖅᑭᑦᓱᕆᐊᓕᓐᓂᒃ ᐊᑐᖅᑕᐅᖃᑦᑕᖅᑐᓂᒃ ᒥᑦᓴᐅᓴᓐᓂᐅᔪᒧᑦ ᐱᑕᖃᒻᒪᕆᓕᕐᒪᖔᖅ.
ᓴᖅᑭᖅᑕᐅᑉᐸᑕ ᐊᖑᔭᐅᔪᓐᓇᖅᑐᖅ ᐃᓱᒪᒃᓴᒋᔭᐅᓇᔭᖅᑐᖅ ᐆᒪᔪᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᑦᓯᐊᕚᓗᒻᒥᒃ ᐋᖅᑮᓯᒪᒋᐊᖏᓐᓂᒃ ᐊᑐᖅᑕᐅᖃᑦᑕᖅᑐᒥᒃ ᐆᒪᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᑲᑎᒪᔨᕋᓛᓄᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᓄᑦ ᓂᕐᔪᑎᓄᑦ ᑲᓇᑕᒥ (COSEWIC) “ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᓂᒃ” ᐊᒻᒪᓗ ᖃᐅᔨᓴᖅᑕᐅᓯᐊᕐᓗᑎᒃ ᑖᒃᑯᓇᓐᖓᑦ ᓯᓚᕐᔪᐊᓕᒫᒥ ᓴᖅᐱᓕᓕᕆᔩᑦ ᑲᒥᓴᖏᓐᓂᒃ (IWC).

ᐆᒪᔪᓕᕆᔨᕐᔪᐊᒃᑰᑦ ᑐᑭᑖᕈᑎᖃᕐᓂᐊᖅᐸᑕ ᐊᖑᔭᐅᔪᓐᓇᖅᑐᑦ ᐲᖅᑕᐅᔭᕆᐊᖃᕐᒪᖔᑕ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᓕᐊᕆᔭᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᖁᓪᓗᒋᑦ ᐋᖅᑭᒋᐊᖅᓯᒪᔪᒥᒃ ᐃᓄᐃᑦ ᓂᕿᑦᓴᖏᓐᓂᒃ ᐱᔭᕆᐊᖃᕐᓂᖏᓐᓂᒃ (BNL) ᐊᑐᖔᕐᓗᑎᒃ ᐊᑐᕋᑦᓴᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᑐᓐᖓᕕᒃᑯᓐᓂᒃ ᐆᒪᔪᓕᕆᓂᕐᒧᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ. 
ᓴᓂᕐᕙᐃᓯᒪᓂᖅ ᐊᕐᕙᑦᑕᐅᔪᓐᓇᓂᐊᖅᑐᓂᒃ ᓄᓇᕗᒻᒥ ᐊᒻᒪᓗ ᓄᓇᕕᖕᒥ ᑲᒪᒋᔭᐅᒐᓗᐊᖅᑎᓪᓗᒍ ᒥᓂᔅᑕᒧᑦ, ᐃᒪᕐᒥᐅᑕᓕᕆᔨᒃᑯᑦ ᐊᑲᖅᓴᓂᖅᓴᐅᕗᑦ ᑖᒃᑯᓂᖓᑦᓴᐃᓐᓇᖅ ᐱᓇᓱᐊᕈᓐᓇᓂᕐᒧᑦ ᐋᖅᑭᑦᓯᓯᒪᓂᕐᒥᒃ ᐊᕐᕙᑦᑕᐅᔪᓐᓇᖅᑐᓂᒃ ᐃᓱᒪᓕᐅᕈᑕᐅᖔᕐᓗᓂ ᑖᒃᑯᓇᓐᖔᑦ ᓄᓇᕗᑦ ᐊᒻᒪᓗ ᓄᓇᕕᒃ.

ᑐᓴᕆᐊᕐᕕᐅᖃᑦᑕᖅᓯᒪᔪᑦ: ᑭ. ᕕᓴ. ᐲ. ᕼᐊ, ᐲ. ᑖᒻᓴᓐ, ᐄ. ᑳᓐ, ᑮ. ᐱᐊᓕ, ᑮ. ᒫᑎᓐ, ᕼ. ᑭᓖᑕ, ᐲ. ᕆᑦᓱᑦ

ᐊᑐᓕᖁᔨᔾᔪᑎᓕᐊᖑᔪᑦ:

1. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᖃᑦᑕᐃᓇᕐᓗᑎᒃ ᐊᕐᕙᑦᑕᐅᔪᓐᓇᖅᑎᑕᐅᔪᓂᒃ (ᐊᑕᐅᓯᕐᒥᒃ- ᐅᕝᕙᓘᓐᓃᑦ ᒪᕐᕉᓐᓂᒃ ᐅᑭᐅᓐᓂᒃ) ᐊᒻᒪᓗ ᐅᑕᖅᑭᓗᑎᒃ ᑭᖑᓪᓕᐹᒥ ᐅᖃᐅᔾᔭᐅᔾᔪᑎᒃᓴᒥᓂᒃ ᐃᒪᕐᒥᐅᑕᓕᕆᔨᒃᑯᓐᓂᒃ ᐋᖅᑭᑦᓯᓚᐅᓐᖏᓐᓂᕐᒥᓂ ᐊᑯᓂᐅᔪᒧᑦ-ᐃᓕᖓᓂᐊᖅᑐᒥᒃ ᐊᕐᕌᒍᑕᒫᖅ ᐊᕐᕙᑦᑕᐅᔪᓐᓇᖅᑎᑕᐅᔪᓂᒃ ᓄᓇᕗᒻᒥ ᐊᖏᕈᑕᐅᓯᒪᔪᒥ ᐃᓄᐃᑦ ᓄᓇᖁᑎᖓᓂ.
2. ᐆᒪᔪᓕᕆᔨᕐᔪᐊᒃᑰᑦ ᑐᑭᑖᕈᑎᖃᕐᓂᐊᖅᐸᑕ ᐊᖑᔭᐅᔪᓐᓇᖅᑐᑦ ᐲᖅᑕᐅᔭᕆᐊᖃᕐᒪᖔᑕ, ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔨᔾᔪᑎᓕᐊᕆᔭᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᖁᓪᓗᒋᑦ ᐋᖅᑭᒋᐊᖅᓯᒪᔪᒥᒃ ᐃᓄᐃᑦ ᓂᕿᑦᓴᖏᓐᓂᒃ ᐱᔭᕆᐊᖃᕐᓂᖏᓐᓂᒃ (BNL) ᐊᑐᖔᕐᓗᑎᒃ ᐊᑐᕋᑦᓴᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᑐᓐᖓᕕᒃᑯᓐᓂᒃ ᐆᒪᔪᓕᕆᓂᕐᒧᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ. 

3. ᓄᓇᕗᑦ ᐊᒻᒪᓗ ᓄᓇᕕᒃ ᐋᖅᑮᖓᕆᐊᓖᑦ ᐃᓱᒪᓕᐅᕈᑕᐅᔭᕆᐊᓕᒻᒥᒃ ᑖᒃᑯᓂᖓᑦᓴᐃᓐᓇᖅ ᐱᓇᓱᐊᕈᓐᓇᓂᕐᒧᑦ ᐋᖅᑭᑦᓯᓯᒪᓂᕐᒥᒃ ᐊᕐᕙᑦᑕᐅᔪᓐᓇᖅᑐᓂᒃ.

ᐋᖅᑭᓱᖅᑕᖓ: ᓰ. ᕌᒻᕘᒡ 
ᐅᑉᓗᖓ:  ᔭᓐᓄᐊᓕ 27, 2009
